
Al button 
 

La tecnica continua a fare dei progressi, ma le cose fondamentali restano 

sempre valide. Ad esempio, oggetto che non conosce tramonto è il bottone, un 
prodotto tipico di Piacenza. Questo avviene anche per le idee: Le novità fanno 

sempre del chiasso, Ma la vita s'incarica di dimostrare che due più due fa 
sempre quattro! (1973)  

 

Una gran bella invenzión,  
par me coint, l'è stä ‘l button: 

un rubein acsè urdinäri, 
un paciüg, ma necessäri.  

 
Quand la roba la väl gnint, 

le bein büffa anca la gint,  
la trà fora l'espression 

ca la väl gnan un button! 

 
Al pruverbi, l’è sbagliä, 

fatt da gint c'ha mäi pruvä. 
Basta un bris ad cugnissiòn 

par capi cus'è un button!  
Marsinein o camisëtta, 

la patäia o la braghëtta: 
che vargogna, che stramlon, 

sa par cäs sälta un button! 
 

Fein dal dé ca sum nassì 
i duttur i l'hann capì 

e i g’hann datt tanta impurtanza 
da invintä 'l button dla panza! 

Gh'è dill donn, anca in tivù, 

chi g'hann güst a caväs zù. 
con la gran suddisfassion 

da fä ved asto button! 
L'om al guärda cme un cucu, 

al s'incanta, al manda zu; 
e la donna, fürbacciona, 

pian pianein al... l'imbuttona! 
Quand du donn in sal marcà 

i s'incontran par la strä. 
lur l'enn gint 'd prufession  

e i fann prest tuccä button! 
Säjta föra un parlameint, 

un burdell c'al fa spaveint: 
vüna pärla, l'ätra adré 

seinza frëssa 'd lassä lé. 

Col button e la tacchëtta, 
dop un'ura, in sla piassëtta, 



piira fein ch'i abbian fini:  
Cära te, 's sa gnan cus dì! 

A Piaseinza coi button 

gh'è una bona tradission: 
le dvintä, con sto mistér 

la citta dill buttunér. 
E con tütt asto prugress, 

l'è la prima ancura adess; 
vegna che tütt la Nassion 

par la Mustra di button. 
L'om al va cme un vagabond 

in sla löina e in dl ätar mond; 
L'è fatt sö cme un fagutton, 

col visti seinza button. 
Ma par fä c'al turna indré 

(povar lü s'al resta a pé), 
dis ch'ig dann la diression 

in dla «stanza di button . 

Donca, "l mond fa di prugress!  
Sarà vera, ma in cumpless, 

coi mutur e i'invenzion, 
le prezius anca un button! 

Parché "l mond al s'è cambiä, 
tütt i de una nuvitä, 

l'è divers, l'è növ, ma in fond 
anca lü ‘l resta rutond!  
 

 


